პოლიტიკის დეპარტამენტის უფროსს, პირველადი 
სტრუქტურული ერთეულის ხელმძღვანელს 
ბატონ გიორგი ჭავჭავაძეს


ბატონო გიორგი,

განვიხილეთ სამინსტროში შემოსული სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიმდინარე წლის 12 მარტის N06/749 წერილი, რომლითაც ითხოვდნენ ჯანმრთელობის მსოფლიო ორგანიზაციის მიერ პანდემიის გამოცხადებასთან დაკავშირებით საქართველოში დამატებითი ღონისძიებების ჩატარებას, კერძოდ: ცენტრის მიერ პანდემიურ გეგმაზე დაყრდნობით მომზადებული ინფექციის გავრცელების მოდელირებული სცენარის მიხედვით პიკის პერიოდისათვის ქვეყანაში უნდა არსებობდეს გარკვეული რაოდენობის მატერიალურ-ტექნიკური რესურსი: 40 000 შესაძლო შემთხვევის ნიმუშზე გათვლილი საჭირო რეაგენტები (საორიენტაციო ღირებულება 2 000 000 ლარი); დაწყებული ლაბორატორიული ქსელის დეცენტრალიზაციისათვის დამატებითი აპარატურის შესყიდვა (საორიენტაციო ღირებულება 450 000 ლარი); პირადი დაცვის აღჭურვილობების მარაგების შევსება ცენტრის ყველა ლოკაციაზე მ.შ. რეგიონები (საორიენტაციო ღირებულება 350 000 ლარი); კარანტინისა და თვითიზოლაციაში მყოფი პირებისათვის ეპიდანამნეზისა და ნიმუშების აღება-ტრანსპორტირებასთან დაკავშირებით ცენტრის საკუთრებაში არსებული 4 ამორტიზებული მანქანის ჩანაცვლება მინიმუმ 3 ახალი სპეცმანქანით (პიკაპი) (სავარაუდო ღირებულება 200000 ლარი).
მიმდინარე პერიოდისათვის მიზანშეწონილად ჩაითალა ანაზღაურდეს:  სხვადასხვა მოდიფიკაციის ლაბორატორიული ტანსაცმელი, COVID-19-ის საწინაარმდეგო სადეტექციო რეაგენტების ნაკრები, COVID-19-ის სადეტექციო ფორვარდ და რევერს პრაიმერები N1 და N2,  ერთეტაპიანი პჯრ ნაკრებები რესპირატორული ვირუსული დეტექციისათვის,  QIAamp ვირუსული რნმ-ის მინი ნაკრები და შესაგროვებელი 2 მლ-იანი სინჯარები, ინდივიდუალური დაცვის სპეც. აღჭურვილობა და სხვადასხვა სამედიცინო სახარჯი მასალები. აღნიშნული აქტივობების გახნორციელების მიზნით ამ ეტაპისათვის განისაზღვროს 2 000 000 ლარი.
[bookmark: _Hlk33346796]აგრეთვე შემოსულია ცენტრის 24 მარტის   N06/933 წერილი, სადაც აღნიშნულია, რომ საქართველოს მთავრობა, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან, სსიპ „ლ. საყვარელიძის სახელობის დაავადებათა კონტროლისა და საზოგადოებივი ჯანმრთელობის  ეროვნულ ცენტრთან (შემდგომში - ცენტრი)  და  ყველა შესაბამის სახელმწიფო უწყებასთან კოორდინაციით, ახორციელებს ქვეყანაში COVID - 19   მასიური გავრცელების რისკების შემცირებისა და თავიდან აცილების ღონისძიებებს.   ცენტრი წარმოადგენს „საქართველოში ახალი კორონავირუსის შესაძლო გავრცელების აღკვეთის ღონისძიებების  და ახალი კორონავირუსით  გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის N164  განკარგულებით გათვალისწინებული ღონისძიებების განხორციელებისთვის სამდივნოს ფუნქციას. ცენტრის ლუგარის საზოგადოებრივი ჯანდაცვის ცენტრი წარმოადგენს სათაო ლაბორატორიას, სადაც გროვდება და კეთდება ლაბორატორიული კვლევები,  პაციენტების  ახალი კორონავირუსით ინფიცირების  დასადგენად. 
ვინაიდან იმატებს დაზიანებულ ქვეყნებთა რიცხვი და ასევე, საზღვრებზე გამკაცრებულია კონტროლი და დაწესებულია საკარანტინო და თვითიზოლაციის წესები, შესაბამისად,  უზარმაზარი დატვირთვა აქვთ სრულიად ცენტრის თანამშრომლებს, განსაკუთრებით ეპიდემიოლოგებს, ლაბორანტებს, ცხელი ხაზის თანამშრომლებს, მძღოლებს, რომლებიც გარკევული პერიოდის შემდგომ შესაძლებელია საკმარისი არ აღმოჩნდნენ პანდემიასთან საბრძოლველად. ზემოთქმულიდან გამომდინარე, საჭიროა შრომითი ხელშეკრულებით დასაქმებულ პირთა რიცხოვნობის გაზრდა 56 ერთეულით (თვის სავარაუდო ანაზღაურება 50 000 ლარი). ამ ეტაპზე მიზანშეწონილად ჩაითვალა შრომითი ხელშეკრულებით დასაქმებულ პირთა შრომის ანაზღაურება განისაღვროს 3 თვის ვადით,  150 000 ლარის ოდენობით. 
მიზანშეწონილად მიგვაჩნია ზემოაღნიშნული, გათვალისწინებული იქნეს „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში. დაემატოს ახალი ქვეპროგრამა - „ახალი კორონავირუსული დაავადების COVID 19-ის მართვის ხელშეწყობა (სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი) (პროგრამული კოდი 27 03 03 11 03)​, ხოლო თანხა განისაზღვოს 2 150 000 ლარის ოდენობით. 

პატივისცემით,


